
PRESS INFORMATION DEPARTMENT. GOVERNMENT OF THE PEOPLE’S REPUBLIC OF BANGLADESH






তথ্যবিবরণী                                                                                                      নম্বর : ৩৬২১
টি-টোয়েন্টি সিরিজের দ্বিতীয় ম্যাচে অস্ট্রেলিয়ার বিপক্ষে বাংলাদেশ জয়লাভ করায় 
বাংলাদেশ ক্রিকেট দলকে সংস্কৃতি প্রতিমন্ত্রীর  অভিনন্দন
ঢাকা, ২০ শ্রাবণ (৪ আগস্ট) :


টি-টোয়েন্টি সিরিজের দ্বিতীয় ম্যাচে অস্ট্রেলিয়ার বিপক্ষে বাংলাদেশ জয়লাভ করায় বাংলাদেশ ক্রিকেট দলকে প্রাণঢালা অভিনন্দন জানিয়েছেন সংস্কৃতি বিষয়ক প্রতিমন্ত্রী কে এম খালিদ। 


প্রতিমন্ত্রী আজ এক অভিনন্দন বার্তায় বাংলাদেশ ক্রিকেট দলের সকল খেলোয়াড়, কর্মকর্তা, কোচসহ সংশ্লিষ্ট সকলকে প্রাণঢালা শুভেচ্ছা ও অভিনন্দন জানান।

অভিনন্দন বার্তায় সংস্কৃতি প্রতিমন্ত্রী বলেন, শক্তিশালী অস্ট্রেলিয়ার বিপক্ষে প্রথম ম্যাচে দাপুটে জয়ের পর দ্বিতীয় ম্যাচেও বিশাল জয় আমাদের খেলোয়াড়দের লড়াকু মানসিকতার বহিঃপ্রকাশ।

অস্ট্রেলিয়ার বিপক্ষে পাঁচ ম্যাচের টি-টোয়েন্টি সিরিজ জয়লাভের আশাবাদ ব্যক্ত করে প্রতিমন্ত্রী বলেন, বাংলাদেশ দলের এ নৈপুণ্যের ধারাবাহিকতা টুর্নামেন্টের অবশিষ্ট ম্যাচগুলোতেও বজায় থাকবে এবং বাংলাদেশ সিরিজ জয় করবে।
#

ফয়সল/রেজুয়ান/মোশারফ/সেলিম/২০২১/২১৫০ ঘণ্টা

তথ্যবিবরণী                                                                                                    নম্বর : ৩৬২০
টি-টোয়েন্টি সিরিজের দ্বিতীয় ম্যাচে অস্ট্রেলিয়ার বিপক্ষে জয়লাভ করায় অর্থমন্ত্রীর অভিনন্দন
ঢাকা, ২০ শ্রাবণ (৪ আগস্ট) :


টি-টোয়েন্টি সিরিজের দ্বিতীয় ম্যাচে অস্ট্রেলিয়ার বিপক্ষে বাংলাদেশ জয়লাভ করায় বাংলাদেশ ক্রিকেট দলকে প্রাণঢালা অভিনন্দন জানিয়েছেন সা‌বেক আই‌সি‌সি সভাপ‌তি ও অর্থমন্ত্রী আ হ ম মুস্তফা কামাল। 

অর্থমন্ত্রী আজ এক অভিনন্দন বার্তায় বাংলাদেশ  ক্রিকেট দলের সকল  খেলোয়াড়, কর্মকর্তা,  কোচসহ সংশ্লিষ্ট সকলকে প্রাণঢালা অভিনন্দন জানান ।

অভিনন্দন বার্তায় অর্থমন্ত্রী বলেন, অপ্রত্যা‌শিত অভি‌ঘাত কো‌ভিড-১৯ এর ক্রা‌ন্তিকা‌লে নানা দুঃসংবাদের মধ্যে  বাংলাদেশ ক্রিকেট দলের ধারাবাহিক এ পারফরম্যান্স নিঃসন্দেহে আমাদের জন্য অত্যন্ত আনন্দের ও গর্বের। অসাধারণ নৈপুণ্যে শক্তিশালী অস্ট্রেলিয়ার বিপক্ষে প্রথম ম্যাচে দাপুটে জয়ের পর দ্বিতীয় ম্যাচেও বিশাল জয় আমাদের খেলোয়াড়দের লড়াকু মানসিকতার বহিঃপ্রকাশ। ৬৭ রানে ৫ উইকেট পড়ে যাওয়ার পর দুই তরুণ ক্রিকেটার আফিফ হোসেন ও নুরুল হাসান যেভাবে ম্যাচটাকে ঘুরিয়ে দিয়েছে তা প্রশংসনীয়। 

আগামী দিনগু‌লো‌তেও বাংলাদেশ ক্রিকেট দলের এই অসাধারণ নৈপুণ্য অব্যাহত থাকবে ব‌লে তি‌নি আশা ব্যক্ত ক‌রেন। 

 #

তৌ‌হিদুল/রেজুয়ান/মোশারফ/সেলিম/২০২১/২১৪০ ঘণ্টা

তথ্যবিবরণী                                                                                                     নম্বর : ৩৬১৯
টি-টোয়েন্টি সিরিজের দ্বিতীয় ম্যাচে অস্ট্রেলিয়ার বিপক্ষে 
বাংলাদেশ জয়লাভ করায় বাংলাদেশ ক্রিকেট দলকে যুব ও ক্রীড়া প্রতিমন্ত্রীর অভিনন্দন
ঢাকা, ২০ শ্রাবণ (৪ আগস্ট) :


টি-টোয়েন্টি  সিরিজের  দ্বিতীয় ম্যাচে  অস্ট্রেলিয়ার বিপক্ষে বাংলাদেশ জয়লাভ করায় বাংলাদেশ ক্রিকেট দলকে প্রাণঢালা  অভিনন্দন জানিয়েছেন যুব ও ক্রীড়া প্রতিমন্ত্রী মোঃ জাহিদ আহসান রাসেল। 

আজ এক অভিনন্দন বার্তায় বাংলাদেশ  ক্রিকেট দলের সকল  খেলোয়াড়, কর্মকর্তা,  কোচসহ সংশ্লিষ্ট সকলকে প্রাণঢালা অভিনন্দন জানান যুব ও  ক্রীড়া প্রতিমন্ত্রী। 


এক অভিনন্দন  বার্তায় যুব ও ক্রীড়া  প্রতিমন্ত্রী বলেন, শক্তিশালী অস্ট্রেলিয়ার বিপক্ষে প্রথম ম্যাচে দাপুটে জয়ের পর দ্বিতীয় ম্যাচেও বিশাল জয় আমাদের খেলোয়াড়দের লড়াকু মানসিকতার বহিঃপ্রকাশ। ৬৭ রানে ৫ উইকেট পড়ে যাওয়ার পর দুই তরুণ ক্রিকেটার আফিফ হোসেন ও নুরুল হাসান যেভাবে  ম্যাচটাকে ঘুরিয়ে দিয়েছে তা প্রশংসনীয়।

প্রতিমন্ত্রী টি-টোয়েন্টি সিরিজ জয়লাভের আশাবাদ ব্যক্ত করে বলেন, আমি আশা করি পারফরম্যান্সের এ ধারাবাহিকতা টুনামেন্টের বাকি ম্যাচগুলোতেও বজায় থাকবে এবং বাংলাদেশ সিরিজ জয় লাভ করবে। আমি বাংলাদেশ ক্রিকেট দলের সার্বিক সাফল্য ও  মঙ্গল কামনা করছি। 

#

আরিফ/রেজুয়ান/মোশারফ/সেলিম/২০২১/২১২০ ঘণ্টা

তথ্যবিবরণী                                                                                                         নম্বর : ৩৬১৮
চট্টগ্রাম বিভাগের বিভিন্ন জেলায় করোনায় কর্মহীন জনগোষ্ঠীর মাঝে ত্রাণ বিতরণ অব্যাহত
ঢাকা, ২০ শ্রাবণ (৪ আগস্ট) :


চট্টগ্রাম বিভাগের বিভিন্ন জেলায় করোনায় কর্মহীন, অসহায় ও প্রান্তিক জনগোষ্ঠীর মাঝে সরকারি ত্রাণসামগ্রী বিতরণ অব্যাহত রয়েছে।

কুমিল্লা জেলা প্রশাসনের উদ্যোগে আজ সদর উপজেলার বিভিন্ন স্থানে করোনায় কর্মহীন ২৬৫টি অসহায় ও দরিদ্র পরিবারের মাঝে ত্রাণ বিতরণ করেন জেলা প্রশাসক মোহাম্মদ কামরুল হাসান। ত্রাণসামগ্রী হিসেবে প্রতি প্যাকেটে ছিল চাল, ডাল, আলু, তেল, লবণসহ সর্বমোট ১১ কেজি খাদ্যদ্রব্য। তাছাড়া কুমিল্লা জেলার বিভিন্ন উপজেলায় সংশ্লিষ্ট উপজেলা নির্বাহী অফিসারের মাধ্যমে অনুরূপ ১৮২টি প্যাকেটসহ জেলায় সর্বমোট ৪৪৭টি অসহায় পরিবারের মাঝে ৪৪৭ প্যাকেট ত্রাণসামগ্রী বিতরণ করা হয়। 

লক্ষ্মীপুর জেলায় আজ জেলা প্রশাসন কর্তৃক প্রধানমন্ত্রীর উপহার হিসেবে ৪২০টি পরিবারের মাঝে খাদ্যসামগ্রী বিতরণ করা হয়। খাদ্যসামগ্রী হিসেবে প্রতি পরিবারকে ১০ কেজি চাল, ১ কেজি ডাল, ১ কেজি চিনি, ১ কেজি লবণ ও ১ লিটার সয়াবিন তেল প্রদান করা হয়।   


নোয়াখালী জেলা স্কুল মাঠে আজ করোনায় কর্মহীন ১ হাজার জন পরিবহন শ্রমিকের মাঝে ১০ কেজি হারে চাল বিতরণ করেন নোয়াখালীর জেলা প্রশাসক মোহাম্মদ খোরশেদ আলম খান।
#

ফয়সল/রেজুয়ান/মোশারফ/সেলিম/২০২১/২১২০ ঘণ্টা
তথ্যবিবরণী                                                                                                      নম্বর : ৩৬১৭
পর্যটন শিল্পের বিকাশে বাংলাদেশ ও জর্ডান একসাথে কাজ করতে পারে
                                                       -- জর্ডানের পর্যটন মন্ত্রী
আম্মান (জর্ডান), ৪ আগস্ট :


জর্ডানে নিযুক্ত বাংলাদেশের রাষ্ট্রদূত নাহিদা সোবহান জর্ডানের পর্যটন ও পুরাকীর্তি বিষয়ক মন্ত্রী নায়েফ আল ফায়েজের সাথে সাক্ষাৎ করেছেন। জর্ডানের পর্যটন শিল্পে বাংলাদেশিদের অংশগ্রহণের বিষয়ে তাঁরা বিস্তারিত আলোচনা করেন। রাষ্ট্রদূত বলেন, বাংলাদেশ দক্ষিণ এশিয়ার একটি অর্থনৈতিক বিকাশমান রাষ্ট্র হিসেবে জর্ডানের সাথে সহযোগিতা বৃদ্ধিতে আগ্রহী। জর্ডানের অর্থনৈতিক উন্নয়নে বাংলাদেশি শ্রমিকের পাশাপাশি বাংলাদেশি ট্যুরিস্টদেরও জর্ডান ভ্রমণের বিষয়ে আগ্রহী করার লক্ষ্যে ভ্রমণ বিষয়ক বিদ্যমান সমস্যাসমূহের সমাধানের বিষয়ে রাষ্ট্রদূত অনুরোধ জানান। তিনি বলেন, বাংলাদেশের ভ্রমণপিপাসু নাগরিকরা এশিয়া ও মধ্যপ্রাচ্যের বিভিন্ন দেশ ভ্রমণের পাশাপাশি ইউরোপ, আমেরিকা ও আফ্রিকার বিভিন্ন দেশ ভ্রমণ করে থাকেন। বিদ্যমান বাধা দূর করা গেলে জর্ডানের ঐতিহাসিক ও ধর্মীয় স্থানসমূহ দর্শনের জন্য অসংখ্য ভ্রমণপিপাসু বাংলাদেশি নাগরিক প্রতিবছর জর্ডান ভ্রমণ করতে পারবেন। এতে জর্ডানের পর্যটনখাত যেমনি লাভবান হবে সেই সাথে বাংলাদেশের কাছেও জর্ডান বিশেষভাবে পরিচিতি লাভ করবে। 

মন্ত্রী নায়েফ আল ফায়েজ বলেন, বাংলাদেশের সাথে জর্ডানের ঐতিহাসিক সম্পর্ক রয়েছে। জর্ডানের অর্থনীতিক উন্নয়নে জর্ডানে কর্মরত বাংলাদেশি শ্রমিকেরা গুরুত্বপূর্ণ ভূমিকা রাখছেন। জর্ডানের অর্থনীতিতে পর্যটন শিল্প গুরুত্বপূর্ণ ভূমিকা পালন করে। তাই এই শিল্পের প্রসারে সরকার বিশেষভাবে আগ্রহী। বাংলাদেশসহ বিশ্বের  সকল দেশের নাগরিকদেরই জর্ডান ভ্রমণে জর্ডান সরকার আমন্ত্রণ জানায়। বাংলাদেশি নাগরিকদের জর্ডান ভ্রমণে বাধাসমূহ চিহ্নিত করে তা দূর করে একসাথে কাজ করার আগ্রহ প্রকাশ করেন। তিনি আরও বলেন “পর্যটন শিল্পের বিকাশে বাংলাদেশ ও জর্ডান একসাথে কাজ করতে পারে। তিনি বাংলাদেশের মিডিয়ায় জর্ডানের পর্যটন বিষয়ক বিষয়বস্তু সম্প্রচারের লক্ষ্যে বাংলাদেশ হতে প্রিন্ট ও ইলেকট্রনিক মিডিয়ার কর্মীদের এবং বেসরকারি ভ্রমণ ব্যবস্থাপক সংস্থাসমূহের একটি ভ্রমণ আয়োজনের বিষয়টি বিবেচনা করার কথা বলেন। 

এছাড়া রাষ্ট্রদূত ও মন্ত্রী উভয়ই বাংলাদেশ ও জর্ডানের পর্যটন শিল্পকে সম্প্রসারণে একসাথে কাজ করার লক্ষ্যে একটি চুক্তি বা সমঝোতা স্মারক স্বাক্ষরের বিষয়টি পর্যালোচনা করার কথা বলেন। 
#

ফেরদৌস/পাশা/রেজুয়ান/মোশারফ/সেলিম/২০২১/২১০০ ঘণ্টা

পঁচাত্তরের শত্রুরা এদেশে এখনো সক্রিয়
               -- শ ম রেজাউল করিম
ঢাকা, ২০ শ্রাবণ (৪ আগস্ট) :


১৯৭৫ সালের ১৫ আগস্ট জাতির পিতা ও তাঁর পরিবারের সদস্যদের নির্মমভাবে হত্যার সাথে জড়িত শত্রুরা এখনো সক্রিয় বলে মন্তব্য করেছেন মৎস্য ও প্রাণিসম্পদ মন্ত্রী শ ম রেজাউল করিম।

আজ জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র শহিদ শেখ কামালের ৭২তম জন্মবার্ষিকী উপলক্ষে বঙ্গবন্ধু সাংস্কৃতিক জোট আয়োজিত এক ভার্চুয়াল আলোচনা সভায় প্রধান অতিথির বক্তব্যে মন্ত্রী এ মন্তব্য করেন।

এ বিষয়ে তিনি আরো বলেন, “১৫ আগস্টের হত্যাকান্ডের প্লট যারা রচনা করেছিল, তারা নিঃশেষ হয়ে যায়নি। তারা এদেশ থেকে এখনো বিনাশ হয়ে যায়নি। কখনো ক্ষমতাসীনদের আশ্রয়ে কখেনো তারা স্বাধীন ফোরাম করে এদেশে থাকে। পঁচাত্তরের শত্রু যারা, তারা একাত্তরের শত্রু, তারা ২১ আগস্টের গ্রেনেড হামলাকারী এবং তারাই ১৯ বার শেখ হাসিনাকে হত্যার চেষ্টা করেছে। তারাই শেখ কামালকে হত্যা করেছে। আমরা সে মানুষগুলোকে এখনো আইনের আওতায় আনতে পারিনি।”

শ ম রেজাউল করিম আরো বলেন, “বঙ্গবন্ধু কন্যা শেখ হাসিনা ছিলেন বিধায় এতো প্রতিকূলতার ভেতরও বঙ্গবন্ধু হত্যার বিচার হয়েছে। শেখ হাসিনা না থাকলে এ জাতীয় হত্যাকান্ডের বা ঘটনার বিচার কোনোদিন হতো না। জিয়াউর রহমান বঙ্গবন্ধুর খুনিদের ‘গো অ্যাহেড’ বলে প্রমাণ করেছেন। তিনি বঙ্গবন্ধু হত্যাকান্ডের শুধু ষড়যন্ত্রকারীই নন, হুকুমদাতা। এজন্য বঙ্গবন্ধু হত্যাকান্ডে জিয়াউর রহমানের সম্পৃক্ততা নিয়ে নতুন করে একটি সম্পূরক তদন্ত করে সে রিপোর্ট রেকর্ডে রাখা উচিত। এ বিষয়ে উচ্চ ক্ষমতাসম্পন্ন বিচার বিভাগীয় তদন্ত হওয়া দরকার, যে তদন্ত কমিশন বঙ্গবন্ধু হত্যা ও ষড়যন্ত্রে কারা কারা জড়িত ছিল তাদের নাম প্রকাশ করবে”।

তিনি আরো বলেন, “শহিদ শেখ কামাল বাংলাদেশ ও বাঙালি জাতির জন্য সম্পদ ছিলেন। তাঁকে নিষ্ঠুরভাবে হত্যা করা না হলে এ দেশের রাজনীতি, সংস্কৃতি ও ক্রীড়ায় তিনি বিশাল অবদান রাখতে পারতেন। শেখ কামালকে হত্যার মধ্য দিয়ে গোটা জাতিকে ক্ষতিগ্রস্ত করা হয়েছে।”

তিনি আরো বলেন, “১৯৭৫ সালের খুনিদের টার্গেট ছিল বঙ্গবন্ধু, তাঁর পরিবার ও স্বজনরা। কারণ তারাই হচ্ছেন মুক্তিযুদ্ধ ও বাংলাদেশের প্রতিচ্ছবি। খুনিরা ভেবেছিল তাদের মেরে ফেলতে পারলে বাংলাদেশ থেকে মুক্তিযুদ্ধের আদর্শ ও চেতনাকে মেরে ফেলা যাবে। ১৯৭৫ সালের ১৫ আগস্টের মতো হত্যাকান্ডের নজির পৃথিবীর কোথাও নেই”।

 বঙ্গবন্ধু সাংস্কৃতিক জোটের কার্যকরী সভাপতি রফিকুল আলমের সভাপতিত্বে ও সাংগঠনিক সম্পাদক সুজন হালদারের সঞ্চালনায় ভার্চুয়াল আলোচনায় প্রধান বক্তা হিসেবে অংশগ্রহণ করেন তথ্য ও সম্প্রচার প্রতিমন্ত্রী ডা. মোঃ মুরাদ হাসান। এছাড়া আরো অংশগ্রহণ করেন বাংলাদেশ ছাত্রলীগের সাবেক সহসভাপতি বলরাম পোদ্দার, বঙ্গবন্ধু সাংস্কৃতিক জোটের সাধারণ সম্পাদক অরুন সরকার রানা, সহসভাপতি অরুণা বিশ্বাস, যুগ্ম সম্পাদক তারিন জাহান, শিল্পী দিনাত জাহান মুন্নী প্রমুখ।  

#

ইফতেখার/পাশা/রেজুয়ান/মোশারফ/সেলিম/২০২১/২০২০ ঘণ্টা
তথ্যবিবরণী                                                                                                         নম্বর : ৩৬১৫
খুলনা বিভাগে অসহায় মানুষের মাঝে ত্রাণ বিতরণ
ঢাকা, ২০ শ্রাবণ (৪ আগস্ট) :


কোভিড-১৯ এর সংক্রমণ প্রতিরোধে চলমান কঠোর লকডাউনের মধ্যে আজ খুলনা বিভাগের কুষ্টিয়া ও মাগুরা জেলায় অসহায়, কর্মহীন ও বিভিন্ন শ্রেণির প্রান্তিক জনগোষ্ঠীর মাঝে প্রধানমন্ত্রী শেখ হাসিনার উপহার হিসেবে সরকারি ত্রাণসামগ্রী বিতরণ করা হয়।

কুষ্টিয়া জেলা প্রশাসনের উদ্যোগে আজ ২ শত উপকারভোগীর মাঝে এক লাখ ৭হাজার ৫ শত টাকা এবং ২ শত ৫০ উপকারভোগী পরিবারের মাঝে ত্রাণ হিসেবে ২ দশমিক ৫ মেট্রিক টন চাল বিতরণ করা হয়েছে। এছাড়া ৩৩৩ কল এর মাধ্যমে ১৫ পরিবারকে খাদ্যসহায়তা প্রদান করা হয়েছে।

মাগুরা জেলা প্রশাসনের উদ্যোগে আজ স্থানীয়ভাবে ১০০টি উপকারভোগী পরিবারের মধ্যে ত্রাণ হিসেবে শুকনো খাবার বিতরণ করা হয়েছে।
#

দীপংকর/পাশা/রেজুয়ান/মোশারফ/সেলিম/২০২১/২০২০ ঘণ্টা

করোনা মহামারিতে ঢাকা বিভাগে সরকারের মানবিক সহায়তা প্রদান  
ঢাকা, ২০ শ্রাবণ (৪ আগস্ট) :


করোনা ভাইরাস মহামারি পরিস্থিতিতে  মানবিক সহায়তা হিসেবে  সরকারের পক্ষ হতে দেশব্যাপী ত্রাণ সামগ্রী বিতরণ কার্যক্রম পরিচালিত হচ্ছে।

গতকাল ৩ আগস্ট ঢাকা বিভাগের বিভিন্ন জেলায় এ কার্যক্রম পরিচালিত হয়েছে।

নরসিংদী  জেলায় ত্রাণ হিসেবে ১ লাখ ১৫ হাজার ৫০০ মে. টন চাল এবং  ভিজিএফ কার্ডের ১ হাজার ৩৭৬ দশমিক ৫৯০ মে. টন চাল বিতরণ করা হয়। এছাড়া ৩৩৩ কলের মাধ্যমে ১ হাজার ৬৬টি পরিবার ও ৫৩৩ জনকে  আর্থিক সহায়তা প্রদান করা হয়। 


শরীয়তপুর জেলার ৯৭৫ পরিবারের মাঝে ৯৭৫টি ত্রাণ সামগ্রী প্যাকেট বিতরণ করা হয়।  


মুন্সিগঞ্জ  জেলায় ত্রাণ হিসেবে ৮ লাখ টাকা নগদ এবং ৯৬ মে. টন চাল বিতরণ করা হয়।  ভিজিএফ কার্ডের মাধ্যমে ৬২৩ দশমিক ১৫০ মে. টন চাল বিতরণ করা হয়। ৩৩৩ কলের মাধ্যমে ৫৮টি পরিবার ও ২৩২ জনকে  আর্থিক  সহায়তা প্রদান করা হয়। 


গোপালগঞ্জ জেলায় ত্রাণ হিসেবে নগদ ১০ লাখ টাকা এবং ১৮৯ দশমিক ৮৪০ মে. টন চাল বিতরণ করা হয়। ভিজিএফ কার্ডের মাধ্যমে ৮৯৩ দশমিক ৬৩ মে. টন বিতরণ করা হয়। ৩৩৩ কলের মাধ্যমে ১ হাজার ৮৬০টি পরিবার এবং ৮ হাজার ৩৪৭ জনকে ত্রাণ সহায়তা  বিতরণ করা হয়। 


কিশোরগঞ্জ জেলায় ত্রাণ হিসেবে ২৩ লাখ ২৫ হাজার টাকা নগদ এবং ৩ লাখ ২১  হাজার  মে. টন চাল বিতরণ করা হয়। এছাড়া ভিজিএফ কার্ডের মাধ্যমে ১১ লাখ ৩১০ মে. টন চাল বিতরণ করা হয়। ৩৩৩ কলের মাধ্যমে ১ হাজার ৮৬০টি পরিবার ও ৮ হাজার ৩৭০ জনকে আর্থিক সহায়তা প্রদান করা হয়।

সংশ্লিষ্ট  জেলার  জেলা তথ্য অফিসসমূহ ঢাকা বিভাগীয়  তথ্য অফিসের মাধ্যমে  এসব তথ্য জানিয়েছে।
#

তথ্যবিবরণী                                                                                                 নম্বর :  ৩৬১৩
কোভিড-১৯ সংক্রান্ত সর্বশেষ প্রতিবেদন

ঢাকা, ২০ শ্রাবণ (৪ আগস্ট) :


স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ৪৯ হাজার ৫১৪ জনের নমুনা পরীক্ষা করে ১৩ হাজার ৮১৭ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৩ লাখ ৯ হাজার ৯১০ জন। 

 


গত ২৪ ঘণ্টায় ২৪১ জন-সহ এ পর্যন্ত ২১ হাজার ৬৩৮ জন এ রোগে মৃত্যুবরণ করেছেন।

 

          করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১১ লাখ ৪১ হাজার ১৫৭ জন।

#

ফেরদৌস/পাশা/মোশারফ/সেলিম/২০২১/১৯০০ ঘণ্টা

তথ্যবিবরণী                                                                                                  নম্বর :  ৩৬১২
'এম ভি ইকরাম' জাহাজকে আন্তর্জাতিকমানের মুক্তিযুদ্ধ জাদুঘরে রূপান্তর করা হবে
                                                                     -- মুক্তিযুদ্ধ  বিষয়ক মন্ত্রী
নারায়ণগঞ্জ, ২০ শ্রাবণ (৪ আগস্ট) :


নৌ-কমান্ডো বীর মুক্তিযোদ্ধাদের বীরত্বের সাক্ষ্য এম ভি ইকরাম জাহাজকে আন্তর্জাতিকমানের মুক্তিযুদ্ধ জাদুঘরে রুপান্তর করা হবে বলে জানিয়েছেন মুক্তিযুদ্ধ  বিষয়ক মন্ত্রী আ ক ম মোজাম্মেল হক। 


আজ বিকালে  নারায়ণগঞ্জে  মহান মুক্তিযুদ্ধের স্মৃতিবিজড়িত  এম ভি ইকরাম জাহাজ সংরক্ষণ ও জাদুঘর নির্মাণের  সাম্ভাব্য স্থান পরিদর্শন শেষে উপস্থিত সাংবাদিকদের মন্ত্রী একথা জানান।

তিনি বলেন, মহান মুক্তিযুদ্ধের প্রতিটি স্মৃতিচিহ্ন সরকার সংরক্ষণ করার উদ্যোগ নিয়েছে। এম ভি ইকরাম মহান মুক্তিযুদ্ধে বীর মুক্তিযোদ্ধাদের বীরত্বের সাক্ষ্য বহন করে। পাকিস্তানি বাহিনীর এ জাহাজটি নৌকান্ডো বীর মুক্তিযোদ্ধারা অভিযান চালিয়ে ধ্বংস করেছিল। এ জাহাজটির ঐতিহাসিক গুরুত্ব অনেক। 


তিনি আরো বলেন,  নৌ-কমান্ডো  বীর মুক্তিযোদ্ধাদের দ্বারা সংঘটিত 'অপারেশন জ্যাকপট'  নিয়ে একটি চলচ্চিত্র নির্মাণ করা হবে। প্রজন্ম থেকে প্রজন্মে যা নৌ-কমান্ডো বীর মুক্তিযোদ্ধাদের বীরত্বের সাক্ষ্য বহন করবে।

এ সময় মুক্তিযুদ্ধ বিষয়ক মন্ত্রণালয় সম্পর্কিত সংসদীয় স্থায়ী কমিটির সভাপতি শাজাহান খান, নৌপরিবহন প্রতিমন্ত্রী খালিদ মাহমুদ চৌধুরী, মুক্তিযুদ্ধ বিষয়ক মন্ত্রণালয়ের সচিব খাজা মিয়া, বাংলাদেশ অভ্যন্তরীণ নৌ-পরিবহন  কর্তৃপক্ষের চেয়ারম্যান কমডোর গোলাম সাদেকসহ মুক্তিযুদ্ধ মন্ত্রণালয় ও নৌপরিবহন মন্ত্রণালয়ের উর্ধ্বতন কর্মকর্তাবৃন্দ  উপস্থিত ছিলেন।
#
মারুফ/পাশা/মোশারফ/সেলিম/২০২১/১৯০০ ঘণ্টা  
তথ্যবিবরণী                                                                                                  নম্বর :  ৩৬১১
বঙ্গবন্ধু হত্যাকান্ডের বিচারের সাক্ষ্যপ্রমাণই বলে জিয়া যুক্ত ছিল
                                                            -- তথ্যমন্ত্রী
ঢাকা, ২০ শ্রাবণ (৪ আগস্ট) :


‘বঙ্গবন্ধু হত্যাকান্ডের বিচারের সাক্ষ্যপ্রমাণই বলে দেয় জিয়াউর রহমান হত্যাকান্ডে যুক্ত ছিল এবং তার সম্পৃক্ততা দিবালোকের মতো স্পষ্ট’ বলেছেন তথ্য ও সম্প্রচারমন্ত্রী এবং আওয়ামী লীগের যুগ্ম সাধারণ সম্পাদক ড.হাছান মাহমুদ। 


আজ সচিবালয়ে মন্ত্রণালয়ের সভাকক্ষে চলচ্চিত্র ও প্রকাশনা অধিদপ্তরের (ডিএফপি) নবারুণ ও সচিত্র বাংলাদেশ মাসিক পত্রিকা দু’টির মুজিববর্ষ সংখ্যার মোড়ক উন্মোচন অনুষ্ঠান শেষে মন্ত্রী সাংবাদিকদের বিভিন্ন প্রশ্নের জবাব দেন। সচিব মোঃ মকবুল হোসেনের সভাপতিত্বে তথ্য প্রতিমন্ত্রী ডাঃ মুরাদ হাসান বিশেষ অতিথি হিসেবে এবং ডিএফপি’র মহাপরিচালক স. ম. গোলাম কিবরিয়া অনুষ্ঠানে সূচনা বক্তব্য রাখেন।

মির্জা ফখরুল ইসলাম আলমগীরের মন্তব্য ‘জিয়া নয়, বঙ্গবন্ধু হত্যাকাণ্ডে আওয়ামী লীগ জড়িত’ এর জবাবে ড. হাছান বলেন, ফখরুল সাহেবরা প্রতিবছর আগস্ট মাস এলেই এ কথাগুলো বলেন। বঙ্গবন্ধু হত্যাকান্ডের বিচারের সময় সাক্ষী ও আসামিরা যে জবানবন্দি দিয়েছে সেগুলো রেকর্ডেড। তারা জবানবন্দিতে স্পষ্টভাবে বলেছে কখন, কোথায় জিয়াউর রহমানের সাথে বৈঠক হয়েছে, জিয়াউর রহমান কি বলেছে, কিভাবে সম্মতি দিয়েছে। তার সম্পৃক্ততা দিবালোকের মতো স্পষ্ট।

মন্ত্রী বলেন, আমি মির্জা ফখরুলকে বলবো যে এ ধরনের জঘন্য মিথ্যাচার পরিহার করে বঙ্গবন্ধু হত্যাকাণ্ডের বিচারের ‘প্রসিডিং’টা পড়ার জন্য অনুরোধ জানাবো, প্রয়োজনে বিচারের বৃত্তান্ত জনসম্মুখে নিয়ে আসবো। তাহলে মানুষ জানতে পারবে আসামিরা তাদের জবানবন্দিতে কি স্বীকার করেছে।

‘জিয়াউর রহমান যে বঙ্গবন্ধুকে হত্যার সাথে যুক্ত ছিল এটা কর্নেল ফারুক এবং রশিদ দু’জনই ১৯৭৬ সালে আগস্ট মাসে যুক্তরাজ্যের একটি টেলিভিশন চ্যানেলের সাথে সাক্ষাৎকার দিয়ে স্বীকার করেছে’ উল্লেখ করে তথ্যমন্ত্রী বলেন, ‘জিয়া যদি মোশতাকের আস্থাভাজনই না হয়, তাহলে বঙ্গবন্ধু হত্যাকান্ডের পর জিয়াউর রহমানকে কেন সেনাপ্রধান করা হলো? বঙ্গবন্ধু হত্যাকান্ডের সবচাইতে বড় সুবিধাভোগী হচ্ছে জিয়াউর রহমান এবং তার পরিবার।’

হাছান মাহ্‌মুদ বলেন, ‘জিয়াউর রহমান শুধু বঙ্গবন্ধু হত্যাকান্ডের সাথে যুক্ত ছিল তা নয়, জিয়াউর রহমান মুক্তিযুদ্ধের ছদ্মাবরণে পাকিস্তানিদের দোসর ছিল। মুক্তিযুদ্ধের সময় কারো বাড়িতে কোনো মুক্তিযোদ্ধা আশ্রয় বা খাবার পেয়েছে জানতে পারলেই পাকিস্তানি সেনা কিংবা রাজাকার, আলবদররা সেই বাড়ি জ্বালিয়ে দিয়েছে, নির্যাতন করেছে। আর জিয়াউর রহমান রণাঙ্গণে মুক্তিযুদ্ধ করে আর তার স্ত্রী এবং পুত্ররা পাকিস্তানিদের কাছে মেহমানের মতো থাকে, এ থেকেই তো গোমরটা বোঝা যায়, আসলে জিয়াউর রহমান কি ছিল। 
চলমান পাতা/০২

--০২--

এবং মুক্তিযুদ্ধ চলাকালীন জিয়াউর রহমানের কাছে পাকিস্তানি কর্নেল বেগের যে চিঠিতে লেখা ‘তুমি চিন্তা করো না, তোমার স্ত্রী-পুত্ররা ভালো আছে এবং তোমার কাজে আমরা সন্তুষ্ট’ এগুলো অস্বীকার করার উপায় নেই। তাই মিথ্যার ওপরেই দাঁড়িয়ে আছে বিএনপি। মিথ্যার ওপর দাঁড়িয়ে থাকতে থাকতে এখন তাদের দলও ছোট হয়ে আসছে।’ 


‘করোনার টিকা গ্রহণ ছাড়া কেউ বইরে বের হলে শাস্তি হবে কি না’ সাংবাদিকদের এ প্রশ্নের জবাবে তথ্যমন্ত্রী জানান, সরকারের এ ধরনের কোনো সিদ্ধান্ত হয়নি। মাস্ক পরার ওপর এবং সবার স্বাস্থ্যবিধি মেনে চলার ওপর জোর দেয়া হয়েছে। এবং মাস্ক না পরলে যাতে শাস্তি দেয়া হয়, সেজন্য পুলিশের ভূমিকাকে আরো কার্যকর করা প্রয়োজন বলেও মঙ্গলবারের সভায় সকলে অভিমত ব্যক্ত করেছেন।

মন্ত্রী এ সময় নবারুণ ও সচিত্র বাংলাদেশ মাসিক পত্রিকার মুজিববর্ষ সংখ্যা প্রকাশের জন্য চলচ্চিত্র ও প্রকাশনা অধিদপ্তরকে ধন্যবাদ জানান। তিনি বলেন, নতুন প্রজন্মের সামনে বঙ্গবন্ধুকে তুলে ধরার জন্য এ প্রকাশনাগুলো অত্যন্ত গুরুত্ব বহন করে। জাতির পিতা বঙ্গবন্ধু শেখ মুজিবুর রহমানের নেতৃত্বেই বাঙালি জাতি, জাতি সত্তা সৃষ্টি হওয়ার পর প্রথম বাংলাদেশ নামের এ রাষ্ট্রের রচনা করেন জাতির পিতা বঙ্গবন্ধু শেখ মুজিবুর রহমান। বাঙালিদের জন্য পৃথিবীতে এটিই একমাত্র জাতিরাষ্ট্র। তাই বঙ্গবন্ধুকে এবং তার আদর্শকে জানা অত্যন্ত গুরুত্বপূর্ণ। 


তথ্য ও সম্প্রচার মন্ত্রণালয়ের অতিরিক্ত সচিব মোঃ মিজান-উল-আলম এবং খাদিজা বেগম, বাংলাদেশ টেলিভিশনের মহাপরিচালক সোহরাব হোসেন, প্রধান তথ্য অফিসার মোঃ শাহেনুর মিয়া, বাংলাদেশ বেতারের মহাপরিচালক আহম্মদ কামরুজ্জামান, গণযোগাযোগ অধিদপ্তরের মহাপরিচালক বিধান চন্দ্র কর্মকার, প্রেস ইনস্টিটিউট অব বাংলাদেশ এর মহাপরিচালক জাফর ওয়াজেদ, বাংলাদেশ চলচ্চিত্র ও টেলিভিশন ইনস্টিটিউটের প্রধান নির্বাহী মোঃ আবুল কালাম আজাদ, বাংলাদেশ ফিল্ম আর্কাইভের মহাপরিচালক মোঃ নিজামুল কবীর,  বাংলাদেশ ফিল্ম সেন্সর বোর্ডের ভাইস চেয়ারম্যান মোঃ জসীম উদ্দিন, বাংলাদেশ সংবাদ সংস্থার ব্যবস্থাপনা সম্পাদক আনিসুর রহমান প্রমুখ এ সময় উপস্থিত ছিলেন।
#

মমেক হাসপাতালে অদ্যাবধি ৩ হাজার ২১৩ সিলিন্ডার 
অক্সিজেন প্রদান করেছেন সংস্কৃতি প্রতিমন্ত্রী
ময়মনসিংহ, ২০ শ্রাবণ (৪ আগস্ট) :


ময়মনসিংহ মেডিকেল কলেজ (মমেক) হাসপাতালের করোনা রোগীদের জরুরি চিকিৎসা সেবার সুবিধার্থে আজ পর্যন্ত ব্যক্তিগত উদ্যোগে ৩ হাজার ২১৩ সিলিন্ডার অক্সিজেন প্রদান করেছেন সংস্কৃতি প্রতিমন্ত্রী কে এম খালিদ।

মমেক হাসপাতালে আগামীকাল (৫ আগস্ট) সরবরাহের জন্য অন্যান্য দিনের ন্যায় আজও অক্সিজেন সিলিন্ডার রিফিলের কাজ চলমান রয়েছে।

উল্লেখ্য, করোনা রোগীদের জন্য প্রতিমন্ত্রীর এ মানবিক সহায়তা কার্যক্রম মহামারি শেষ না হওয়া পর্যন্ত অব্যাহত থাকবে। 
#
ফয়সল/পাশা/মোশারফ/সেলিম/২০২১/১৭০০ ঘণ্টা  

Number : 3609
Foreign Minister mourns loss of lives due to forest fires in Turkey
Dhaka, August 4 :



Foreign Minister Dr. A. K. Abdul Momen expressed his deep condolences at the tragic loss of lives due to the forest fires that recently took place in Antalya.



In a message sent to Foreign Minister of Turky Mevlüt Çavuşoğlu, Dr. Momen conveyed heartfelt sympathies to the bereaved family members who lost their beloved ones during the period of tragedy.
 

'Our thoughts and prayers are with the people of Turkey at this critical time. I wish a speedy recovery of the people who got injured at the incident,'  Foreign Minister added. Dr Momen prayed for the eternal peace of the departed souls.  He also prayed for their family members so that they have the courage and fortitude to bear this irreparable loss.
#

১৮ বছরের ঊর্ধ্বে টিকা নেয়া ছাড়া কেউ ঘরের বাইরে বের হতে 
পারবে না এরকম কোন প্রস্তাবনা কোথাও দেয়া হয়নি

                                                        -- স্বাস্থ্যমন্ত্রী
ঢাকা, ২০ শ্রাবণ (৪ আগস্ট) :

বিভিন্ন সামাজিক মাধ্যমে ‘১৮ বছরের ঊর্ধ্বে টিকা নেয়া ছাড়া কেউ বাইরে বের হতে পারবে না’ মর্মে নামে-বেনামে যে সংবাদ পরিবেশিত হচ্ছে তা স্বাস্থ্য মন্ত্রণালয় সংশ্লিষ্ট হওয়ায় এবং কিছু সংবাদে বক্তার নাম উল্লেখ না থাকায় এ নিয়ে জনমনে বিভ্রান্তি ছড়াচ্ছে। স্বাস্থ্য ও পরিবার কল্যাণ মন্ত্রী জাহিদ মালেক এ প্রসঙ্গে একটি বিবৃতি দিয়েছেন। বিবৃতিতে স্বাস্থ্যমন্ত্রী উল্লেখ করেন, '১৮ বছরের ঊর্ধ্বে কেউ বাইরে যেতে পারবে না'  বলে যে সংবাদটি প্রচার হচ্ছে, প্রকৃতপক্ষে সংবাদটি স্বাস্থ্য ও পরিবার কল্যাণ মন্ত্রণালয়ের নয়। এ ধরণের কোনো সিদ্ধান্ত বা প্রস্তাবনা স্বাস্থ্য ও পরিবার কল্যাণ মন্ত্রণালয়ের পক্ষ থেকে কোথাও দেয়া বা নেয়া হয়নি।
বিবৃতিতে স্বাস্থ্যমন্ত্রী আরো জানান, গতকাল সচিবালয়ে স্বাস্থ্য মন্ত্রণালয়সহ অন্যান্য মন্ত্রণালয়ের দেশব্যাপী ভ্যাকসিন কার্যক্রমকে ফলপ্রসু করা প্রসঙ্গে একটি জরুরি বৈঠক হয়। বৈঠকে এক সপ্তাহে এক কোটি ডোজ টিকা প্রদান কার্যক্রমকে সফল করতে দেশের সকল ইউনিয়ন পরিষদের চেয়ারম্যান বা ইউনিয়ন ওয়ার্ড এর মেম্বার থেকে শুরু করে বিভিন্ন মাদ্রাসার অধ্যক্ষ, বিভিন্ন স্কুল-কলেজের শিক্ষকসহ মসজিদের ইমামসহ সংশ্লিষ্ট সকলের কাছে সহযোগিতা গ্রহণ করে কীভাবে ভ্যাক্সিন কার্যক্রমকে ফলপ্রসূ করা যায় সে ব্যাপারে সকলের সহযোগিতা চাওয়া হয়। তবে '১৮ বছরের ঊর্ধ্বে টিকা নেয়া ছাড়া কেউ ঘরের বাইরে বের হতে পারবে না' এ ধরণের কোন কথা বা সিদ্ধান্ত বা কোন রকম প্রস্তাবনা স্বাস্থ্য ও পরিবার কল্যাণ মন্ত্রণালয়ের পক্ষ থেকে কোথাও করা হয়নি। কিছু কিছু সামাজিক মাধ্যমে এই বক্তব্যটি কার তা উল্লেখ না থাকায় এ নিয়ে জনমনে স্বাস্থ্য মন্ত্রণালয় প্রসঙ্গে একটি ভুল বোঝাবুঝির সুযোগ সৃষ্টি হয়েছে যা একেবারেই অনাকাঙ্ক্ষিত একটি বিষয়।
এ প্রেক্ষিতে, স্বাস্থ্য ও পরিবার কল্যাণ মন্ত্রণালয় পরিষ্কারভাবে জানায়, বিভিন্ন মাধ্যমে প্রচারিত 
‘১৮ বছরের ঊর্ধ্বে টিকা নেয়া ছাড়া কেউ বাইরে বের হতে পারবে না’ বা এই সংশ্লিষ্ট সংবাদের সাথে স্বাস্থ্য ও পরিবার কল্যাণ মন্ত্রণায়ের কোন সম্পর্ক নেই। এরকম সংবাদে মানুষের মনে সরকারের কার্যক্রম নিয়ে সংশয় যাতে দেখা না দেয় সে ব্যাপারে সকলের সহোযোগিতা চেয়েছেন স্বাস্থ্যমন্ত্রী।
#

মাইদুল/অনসূয়া/শাম্মী/জসীম/আসমা/২০২১/১৬০০ ঘণ্টা
তথ্যবিবরণী                                                                                                                  নম্বর : ৩৬০৭
 

শেখ কামাল জাতীয় ক্রীড়া পরিষদ পুরস্কার ২০২১

১০ জন ক্রীড়া ব্যক্তিত্ব ও দুইটি প্রতিষ্ঠান মনোনীত
ঢাকা, ২০ শ্রাবণ (৪ আগস্ট) :

যুব ও ক্রীড়া প্রতিমন্ত্রী মোঃ জাহিদ আহসান রাসেল বলেছেন, যুব ও ক্রীড়া মন্ত্রণালয় প্রথমবারের মতো শেখ কামাল জাতীয় ক্রীড়া পরিষদ পুরস্কার ২০২১ এর জন্য ৭টি ক্যাটাগরিতে মোট ১০ জন ক্রীড়া ব্যক্তিত্ব ও দুইটি প্রতিষ্ঠানকে মনোনয়ন দিয়েছে। আগামীকাল জাতীয় ক্রীড়া পরিষদের শেখ কামাল মিলনায়তনে আয়োজিত এক অনুষ্ঠানে প্রধানমন্ত্রী শেখ হাসিনা ভার্চুয়াল প্ল্যাটফর্মে যুক্ত হয়ে প্রধান অতিথি হিসেবে উপস্থিত থেকে  বিজয়ীদের পুরস্কার প্রদান করবেন। 

প্রতিমন্ত্রী আজ জাতীয় ক্রীড়া পরিষদের সভাকক্ষে যুব ও ক্রীড়া মন্ত্রণালয় আয়োজিত শহীদ শেখ কামালের ৭২তম জন্মবার্ষিকী উদ্‌যাপন ও শেখ কামাল জাতীয় ক্রীড়া পরিষদ পুরস্কার ২০২১ প্রদান অনুষ্ঠান উপলক্ষ্যে সংবাদ সম্মেলনে এসব কথা বলেন।  
প্রতিমন্ত্রী আরো বলেন, ক্রীড়াঙ্গনের বিভিন্ন শাখায় অসামান্য অবদানের স্বীকৃতি স্বরূপ নীতিমালার আলোকে সংশ্লিষ্ট কমিটি কর্তৃক পুঙ্খনাপুঙ্খরুপে যাচাইবাছাই পূর্বক প্রথমবারের মতো ৭টি ক্যাটাগরিতে মোট ১০ জন ক্রীড়া ব্যক্তিত্ব ও দুইটি প্রতিষ্ঠানকে শেখ কামাল জাতীয় ক্রীড়া পরিষদ পুরস্কার’ ২০২১ প্রদানের জন্য মনোনীত করা হয়েছে।

শেখ কামাল জাতীয় ক্রীড়া পরিষদ পুরস্কার ২০২১ এর জন্য মনোনীত ব্যক্তিগণ হলেন - আজীবন সম্মাননা-কাজী মোঃ সালাউদ্দিন; ক্রীড়াবিদ-মাহফুজা খাতুন শিলা (সাঁতার), রোমান সানা (আর্চারি), মাবিয়া আক্তার সীমান্ত (ভারত্তোলন); ক্রীড়া সংগঠক-মনজুর কাদের (শেখ জামাল ধানমন্ডি ক্লাব), ক্য শৈ ল হ্ন (কারাতে ফেডারেশন); উদীয়মান ক্রীড়াবিদ-আকবর আলী (ক্রিকেট); ফাহাদ রহমান (দাবা), উন্নতি খাতুন (ফুটবল) ও ক্রীড়া সাংবাদিক-মুহাম্মদ কামরুজ্জামান। প্রতিষ্ঠানসমূহ হচ্ছে -বাংলাদেশ ক্রিকেট বোর্ড (ফেডারেশন/অ্যাসোসিয়েশন/সংস্থা) ও ওয়ালটন (পৃষ্ঠপোষক)।

সংবাদ সম্মেলনে যুব ও ক্রীড়া মন্ত্রণালয়ের সিনিয়র সচিব মোঃ আখতার হোসেনসহ যুব ও ক্রীড়া মন্ত্রণালয় ও জাতীয় ক্রীড়া পরিষদের ঊর্ধ্বতন কর্মকর্তাবৃন্দ এবং সংশ্লিষ্ট ব্যক্তিবর্গ উপস্থিত ছিলেন। 

উল্লেখ্য, গতবছর যুব ও ক্রীড়া মন্ত্রণালয় সরকারিভাবে প্রথমবারের মতো বঙ্গবন্ধুর জ্যেষ্ঠ পুত্র শহীদ শেখ কামালের ৭১তম জন্মবার্ষিকী  উদ্‌যাপন করে এবং যুব ও ক্রীড়া মন্ত্রণালয়ের প্রেক্ষিতে মন্ত্রিপরিষদ বিভাগ শেখ কামালের জন্মদিন ৫ আগস্টকে 'ক' শ্রেণিভুক্ত দিবস হিসেবে জাতীয়ভাবে উদ্‌যাপনের সিদ্ধান্ত গ্রহণ করে।
#

তথ্যবিবরণী                                                                    
                                          নম্বর :  ৩৬০৬

১৫ সদস্যের এডহক বার কাউন্সিল গঠন করেছে সরকার

ঢাকা, ২০ শ্রাবণ (৪ আগস্ট) :  

বাংলাদেশ বার কাউন্সিল পরিচালনার জন্য  ১৫ সদস্যের এডহক বার কাউন্সিল গঠন করে গেজেট প্রকাশ করেছে সরকার। এর আগে  সরকারের আইন, বিচার ও সংসদ বিষয়ক মন্ত্রণালয়ের আইন ও বিচার বিভাগ থেকে ৩ আগস্ট এ সম্পর্কিত প্রজ্ঞাপন জারি করা হয়।


আইন ও বিচার বিভাগের সচিব মো. গোলাম সারোয়ার জানিয়েছেন,  বাংলাদেশ লিগ্যাল প্রাকটিশনার্স অ্যান্ড বার কাউন্সিল অর্ডার, ১৯৭২ (রাষ্ট্রপতির ১৯৭২ সালের ৪৬ নম্বর আদেশ) এর অনুচ্ছেদ (৮) এ  প্রদত্ত ক্ষমতাবলে সরকার ১৫ সদস্যের সমন্বয়ে এই এডহক বার কাউন্সিল গঠন করে। কাউন্সিলের সদস্যগণ হলেন:

(১) বাংলাদেশের অ্যাটর্নি জেনারেল, যিনি এর চেয়ারম্যানও হবেন; বাংলাদেশের সুপ্রিম কোর্টের (২) সিনিয়র এডভোকেট ইউসুফ হোসেন হুমায়ুন; (৩) সিনিয়র এডভোকেট আব্দুল বাসেত মজুমদার; (৪) এডভোকেট সৈয়দ রেজাউর রহমান ; (৫) এডভোকেট মোখলেছুর রহমান বাদল; (৬) এডভোকেট এইচ এ এম জহিরুল ইসলাম খান (জেড আই খান পান্ন); (৭) এডভোকেট শাহ মো. খসরুজ্জামান  ও (৮) এডভোকেট মো. কামরুল ইসলাম; ঢাকা আইনজীবী সমিতির (৯) এডভোকেট কাজী নজীবুল্লাহ হিরু; চট্টগ্রাম আইনজীবী সমিতির (১০) এডভোকেট মুজিবুল হক; সিলেট আইনজীবী সমিতির (১১) এডভোকেট এ এফ মো. রুহুল আনাম চৌধুরী মিন্টু ; ময়মনসিংহ আইনজীবী সমিতির (১২) এডভোকেট কবির উদ্দিন ভূঞা; খুলনা আইনজীবী সমিতির (১৩) এডভোকেট পারভেজ ইসলাম খান; রাজশাহী আইনজীবী সমিতির (১৪) এডভোকেট 
মো. ইয়াহিয়া এবং সিরাজগঞ্জ আইনজীবী সমিতির (১৫) এডভোকেট মো. আব্দুর রহমান।


প্রজ্ঞাপনে বলা হয় এই এডহক বার কাউন্সিলের মেয়াদ হবে ৩০ জুন, ২০২২ তারিখ পর্যন্ত। এই এডহক বার কাউন্সিল আগামী ৩১ মে ২০২২ তারিখ বা এর পূর্বে বার কাউন্সিলের নির্বাচন সম্পন্ন করবে এবং নির্বাচনের মাধ্যমে গঠিত বার কাউন্সিল ১ জুলাই ২০২২ তারিখ দায়িত্বভার গ্রহণ করবে। 


আইন সচিব মো. গোলাম সারোয়ার আরো জানান, করোনাভাইরাসজনিত রোগ এর কারণে নির্ধারিত সময়ে বাংলাদেশ বার কাউন্সিলের নির্বাচন অনুষ্ঠান করা সম্ভব না হওয়ার পরিপ্রেক্ষিতে এ এডহক বার কাউন্সিল গঠন করা হয়েছে।

#

রেজাউল/অনসূয়া/শাম্মী/জসীম/কুতুব/২০২১/১৫৪৫ ঘণ্টা 

তথ্যবিবরণী                                                                                                                  নম্বর : ৩৬০৫ 

আইসিটি বিভাগের ২০২১-২২ অর্থ বছরের এডিপি পর্যালোচনা সভা অনুষ্ঠিত

ঢাকা, ২০ শ্রাবণ (৪ আগস্ট) :

তথ্য ও যোগাযোগ প্রযুক্তি বিভাগের ২০২১-২২ অর্থ বছরের জুলাই মাসের বার্ষিক উন্নয়ন কর্মসূচি (এডিপি) বাস্তবায়ন পর্যালোচনা সভা আজ ডিজিটাল প্ল্যাটফর্মে অনুষ্ঠিত হয়। তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক উক্ত সভায় অনলাইনে যুক্ত ছিলেন।


তথ্য ও যোগাযোগ প্রযুক্তি বিভাগের সিনিয়র সচিব এন এম জিয়াউল আলমের সভাপতিত্বে অনুষ্ঠিত সভায় বাংলাদেশ হাইটেক পার্ক কর্তৃপক্ষ, বাংলাদেশ কম্পিউটার কাউন্সিল, তথ্য ও যোগাযোগ প্রযুক্তি অধিদপ্তরসহ বিভাগের অধীন বিভিন্ন সংস্থা প্রধানগণ এবং বিভিন্ন প্রকল্প পরিচালকগণ অনলাইনে যুক্ত হন।


সভায় আইসিটি বিভাগের চলতি অর্থবছরে গৃহীত প্রকল্পসমূহের বাস্তবায়ন পরিকল্পনা, মাসভিত্তিক বাস্তব ও আর্থিক লক্ষ্যমাত্রা অর্জন, গৃহীত সিদ্ধান্তসমূহ এবং জনবল নিয়োগ সংক্রান্ত বিষয় নিয়ে বিস্তারিত আলোচনা করা হয়।


সংস্থা প্রধান ও প্রকল্প পরিচালকগণ নিজ নিজ প্রকল্পের বাস্তবায়ন পরিকল্পনা ও সর্বশেষ অগ্রগতি সভায় তুলে ধরেন। সভায় জানানো হয়, আইসিটি বিভাগের অধীন সংস্থা ও প্রকল্পসমূহের গত অর্থবছরে জুন ২০২১ পর্যন্ত বরাদ্দের ভিত্তিতে অগ্রগতি ৯৯ শতাংশ।


উল্লেখ্য, চলতি অর্থবছরে আইসিটি বিভাগের অধীন ২৩টি  উন্নয়ন, ৩টি কারিগরি ও ১টি নিজস্ব প্রকল্পসহ মোট ২৭টি প্রকল্পের জন্য বরাদ্দ ১৩০৭ দশমিক ৫১ কোটি টাকা।


প্রতিমন্ত্রী কর্মপরিকল্পনা অনুযায়ী গুণগতমান বজায় রেখে দ্রুত প্রকল্পসমূহের  অগ্রগতি শতভাগ নিশ্চিত এবং যথাসময়ে কাজ শেষ করতে প্রকল্প পরিচালকসহ সংশ্লিষ্টদের নির্দেশনা প্রদান করেন। প্রকল্প পরিচালকগণ প্রকল্পসমূহের কাজ নির্ধারিত সময়ের মধ্যে শেষ করার প্রতিশ্রুতি ব্যক্ত করেন।
#

শহিদুল/অনসূয়া/শাম্মী/জসীম/আসমা/২০২১/১৫৩০ ঘণ্টা 
তথ্যবিবরণী                                                                    
                                           নম্বর :  ৩৬০৪

কৃষিপণ্য কেনাবেচার মোবাইল অ্যাপ উদ্বোধন

কৃষিপণ্যের বিপণন সবচেয়ে বড় চ্যালেঞ্জ: কৃষিমন্ত্রী

ঢাকা, ২০ শ্রাবণ (৪ আগস্ট) :  

কৃষিপণ্যের বিপণন সবচেয়ে বড় চ্যালেঞ্জ বলে মন্তব্য করেছেন কৃষিমন্ত্রী ড. মো: আব্দুর রাজ্জাক। আজ সচিবালয়ে মন্ত্রণালয়ের সম্মেলনকক্ষে কৃষিপণ্য কেনাবেচার মোবাইল অ্যাপ ‘সদাই’ এর উদ্বোধন শেষে মন্ত্রী এ কথা বলেন।  অ্যাপ ‘সদাই’ বাস্তবায়ন করছে কৃষি বিপণন অধিদপ্তর। সার্বিক সহযোগিতায় রয়েছে কৃষি মন্ত্রণালয়।

মন্ত্রী বলেন, কৃষিপণ্য কেনাবেচায় ‘সদাই’ অ্যাপটি যুগান্তকারী পদক্ষেপ। এ অ্যাপটি সফলভাবে বাস্তবায়িত হলে দেশের কৃষকের ন্যায্যমূল্য প্রাপ্তি, মধ্যস্বত্বভোগীদের দৌরাত্ম্য হ্রাস, কৃষিপণ্যের গুণগত মান নিশ্চিতে কাজ করবে। একইসাথে, ভোক্তারা যাতে না ঠকে, প্রতারণার শিকার না হয় এবং নিরাপদ ও ভেজালমুক্ত পণ্য পায়-তাতে অ্যাপটি সহায়ক ভূমিকা রাখবে।

কৃষিমন্ত্রী আরো বলেন, দেশে ধান,গম,ভুট্টা, শাকসবজি, ফলমূলসহ সকল কৃষিপণ্যের উৎপাদন বহুগুণে বৃদ্ধি পেয়েছে, উৎপাদনে বিস্ময়কর সাফল্য এসেছে। এসব উৎপাদিত কৃষিপণ্যের বিপণনই এখন সবচেয়ে বড় চ্যালেঞ্জ। কৃষকেরা যে পণ্য উৎপাদন করে তা অনেক সময় বাজারজাত করতে পারে না, সঠিক মূল্য পায় না। কৃষকের উৎপাদিত ফসলের ন্যায্যমূল্য নিশ্চিতের পাশাপাশি ভোক্তাদের সঠিক মূল্যে, নিরাপদ ও ভেজালমুক্ত পণ্য কেনার নিশ্চয়তাও দিতে হবে। এ লক্ষ্যে ‘সদাই’ অ্যাপটি কাজ করবে।

উদ্বোধন অনুষ্ঠানে সভাপতিত্ব করেন কৃষি মন্ত্রণালয়ের সিনিয়র সচিব মো: মেসবাহুল ইসলাম। অন্যান্যের মধ্যে কৃষি বিপণন অধিদপ্তরের মহাপরিচালক মোহাম্মদ ইউসুফ ও মন্ত্রণালয়ের অতিরিক্ত সচিব হাসানুজ্জামান কল্লোল বক্তব্য রাখেন। এসময় মন্ত্রণালয়ের অতিরিক্ত সচিব (পিপিসি) মো: রুহুল আমিন তালুকদার, অতিরিক্ত সচিব (গবেষণা) কমলারঞ্জন দাশ উপস্থিত ছিলেন। সদাই অ্যাপের পরিচিতি তুলে ধরেন কৃষি বিপণন অধিদপ্তরের সহকারী পরিচালক বায়েজীদ বোস্তামী।

‘সদাই’ সরকারি ব্যবস্থাপনায় বাংলাদেশের প্রথম কৃষি বিপণন অ্যাপ। এর ভাষা বাংলা। এটির মাধ্যমে কৃষক ও ভোক্তার সরাসরি যোগাযোগ হবে। কৃষি বিপণন অধিদপ্তর ‘সদাই’ প্ল্যাটফর্মে লেনদেন হওয়া কৃষিপণ্যের গুণগত মান ও ক্রয়বিক্রয় মনিটরিং করবে। পণ্যসমূহের উপযুক্ত দাম নির্ধারণ করবে। প্রয়োজনে উদ্যোক্তার নিবন্ধন বাতিল করবে। অভিযোগ প্রতিকারের ব্যবস্থা ও অধিদপ্তর পরিচালিত কল সেন্টার থাকবে।

কৃষক ও উদ্যোক্তাগণ ফ্রি রেজিস্ট্রেশন করে কমিশনবিহীন বিক্রির সুযোগ পাবে। মোবাইল ব্যাংকিং পেমেন্ট এবং ক্যাশ অন ডেলিভারি পেমেন্টের সুযোগ পাওয়া যাবে। মূল্য যাচাইয়ের সুযোগ ও অর্ডারকৃত পণ্যের  ট্র্যাকিং সুবিধা রয়েছে। অধিদপ্তর কৃষক ও উদ্যোক্তাগণকে বিভিন্ন বিষয়ে প্রশিক্ষণ প্রদান করবে। ক্ষেত্র বিশেষে কৃষিপণ্য পরিবহণ সুবিধা পাওয়া যাবে।

ভোক্তা ও উদ্যোক্তাদার জন্য ‘সদাই’ অ্যাপ আলাদা। প্লে স্টোর থেকে ডাউনলোড করা যাবে। লিংক: 

সদাই (ভোক্তা): https://play.google.com/store/apps/details?id=com.dam.sodai; ও

সদাই (উদ্যোক্তা)-https://play.google.com/store/apps/details?id=com.dam.ku

